
ឯកសារទស្សនទាន
សិក្ខាសាលា
ស្ដីពី 
គោលនយោបាយរដ្ឋាភិបាលឌីជីថលកម្ពុជា ២០២២-២០៣៥
ក្រោមប្រធានបទ
បង្កើនការចូលរួមរបស់អង្គការសង្គមស៊ីវិល
ថ្ងៃទី០៣ ខែកក្កដា ឆ្នាំ២០២៥ រាជធានីភ្នំពេញ
សណ្ឋាគារកាំបូឌីយ៉ាណា
១. សាវតា
បន្ទាប់ពីបានអនុម័តក្របខណ្ឌគោលនយោបាយសេដ្ឋកិច្ច និងសង្គមឌីជីថលកម្ពុជា​ ២០២១-២០៣៥   រាជរដ្ឋាភិបាលកម្ពុជាបានដាក់អនុវត្តគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ នៅដើមឆ្នាំ២០២២​។​ គោលនយោបាយនេះ ត្រូវបានរៀបចំដោយក្រសួងប្រៃសណីយ៍ និងទូរគមនាគមន៍ដើម្បីធ្វើជាផែនទីបង្ហាញផ្លូវដ៏ជាក់លាក់មួយក្នុងការចង្អុលបង្ហាញការធ្វើបរិវត្តកម្មឌីជីថលនៅក្នុងវិស័យសាធារណៈ។ ដូចគ្នាទៅនឹងអ្វីដែលបានបញ្ជាក់នៅក្នុងក្របខណ្ឌគោលនយោបាយខាងលើ គោលនយោបាយនេះពិតជាមានសារៈសំខាន់សម្រាប់រដ្ឋាភិបាល ព្រោះវាអាចជួយដល់រដ្ឋាភិបាលក្នុងការបង្កើតរដ្ឋាភិបាលឌីជីថលដ៏រឹងមាំមួយ ដែលជាសសរស្ដមសម្រាប់លើកទឹកចិត្តដល់អាជីវកម្ម និងប្រជាពលរដ្ឋឱ្យទទួលយកបច្ចេកវិទ្យាឌីជីថលប្រកបដោយទំនុកចិត្តខ្ពស់។ 
ចក្ខុវិស័យរបស់គោលនយោបាយរដ្ឋាភិបាលឌីជីថលកម្ពុជា ២០២២-២០៣៥ គឺ “កសាងរដ្ឋាភិបាលឌីជីថលដើម្បីលើកកម្ពស់គុណភាពជីវិត និងទំនុកចិត្តប្រជាពលរដ្ឋ តាមរយៈការបម្រើសេវាសាធារណៈឱ្យកាន់តែល្អប្រសើរ”។ ដើម្បីសម្រេចបាននូវចក្ខុវិស័យនេះ គោលនយោបាយមានការបង្ហាញក្របខណ្ឌយុទ្ធសាស្ដ្រជាច្រើនសម្រាប់យកទៅអនុវត្តការផ្ដល់សេវាសារធារណៈដោយប្រើប្រាស់បច្ចេកវិទ្យាឌីជីថល​ និងបង្កើតហេដ្ឋារចនាសម្ព័ន្ធឌីជីថលនៅក្នុងប្រទេសកម្ពុជា។ 
ការចូលរួមរបស់អង្គការសង្គមស៊ីវិល គឺពិតជាចាំបាច់ណាស់នៅក្នុងដំណើរការនៃការអនុវត្តគោលនយោបាយខាងលើនេះ។ អង្គការសង្គមស៊ីវិល នឹងដើរតួនាទីយ៉ាងសំខាន់នៅក្នុងការលើកកម្ពស់ ការទាមទារ និងធានាការអនុវត្តប្រកបដោយប្រសិទ្ធភាពរបស់រដ្ឋាភិបាល ដូចជារួមចំណែកដល់កិច្ចខិតខំប្រឹងប្រែងក្នុងការកាត់បន្ថយគម្លាតអក្ខរកម្ម និងជំនាញឌីជីថល បង្កើនការតភ្ជាប់ និងហេដ្ឋារចនាសម្ព័ន្ធឌីជីថល និងដោះស្រាយបញ្ហានៃសន្ដិសុខឌីជីថល និងឯកជនភាពជាដើម។ ឧទាហរណ៍ទាំងអស់នេះ អាចជាកត្តារារាំង ឬបញ្ហាប្រឈមរបស់រដ្ឋាភិបាលនៅពេលអនុវត្ត​គោលនយោបាយរដ្ឋាភិបាលឌីជីថលកម្ពុជា ២០២២-២០៣៥ ដែលទាមទារនូវការចូលរួមសហការពីគ្រប់ភាគីពាក់ព័ន្ធ រួមបញ្ចូលទាំងអង្គការសង្គមស៊ីវិលផងដែរ។ ក្រៅពីនេះ អង្គការសង្គមស៊ីវិលនឹងជួយធានាថាវិធានការទាំងឡាយនៃគោលនយោបាយនេះស្របតាមសិទ្ធិ និងគោលការណ៍ឌីជីថលដែលត្រូវបានទទួលស្គាល់ជាអន្តរជាតិ ឬលើកកម្ពស់សមភាព​ សមធម៌ និងមិនមានការរើសអើង។ 
ទោះបីជាសមត្ថភាព និងការរៀបចំពាក់ព័ន្ធនឹងទិន្នន័យនៅក្នុងប្រទេសកម្ពុជាមានកម្រិតនៅឡើយ សក្ដានុពលដែលទទួលបានពីទិន្នន័យនឹងនៅតែមាននៅប៉ុន្មានឆ្នាំខាងមុខនេះ។ ការធ្វើឱ្យប្រព័ន្ធអេកូឡូស៊ីទិន្ន័យរីកចម្រើន គឺជាកត្តានៃភាពជោគជ័យមួយ ដោយសារតែការបង្ហាញ និងចែកចាយទិន្នន័យជាសាធារណៈនៅមានកម្រិតទាបប្រសិនបើប្រៀបធៀបជាមួយចំនួនទិន្នន័យដែលតួអង្គផ្សេងៗបានរាយការណ៍។​ អង្គការសង្គមស៊ីវិលអាចដើរតួនាទីយ៉ាងសំខាន់ក្នុងការកែលម្អរចនាសម្ព័ន្ធទិន្នន័យ (ដូចជាមូលដ្ឋានទិន្នន័យ) ការបង្កើតទិន្នន័យ និងពង្រឹងសមត្ថភាពឌីជីថល និងចែករំលែកជំនាញជាមួយរដ្ឋភិបាល។ ការដែលធ្វើដូចនេះ វានឹងជួយសម្រួលដល់កិច្ចការចែករំលែកទិន្នន័យ អន្តរប្រតិបត្តិការទិន្នន័យ និងការទទួលបានទិន្នន័យ ដែលជាលក្ខខណ្ឌដ៏សំខាន់សម្រាប់បង្កើនប្រសិទ្ធភាព ការច្នៃប្រឌិត ការផ្ដល់សេវាសាធារណៈ និងការជឿទុកចិត្ត។ 
ដូចនេះ នៅក្នុងជំហានដំបូងនៃការអនុវត្តគោលនយោបាយនេះ គឺមានភាពចាំបាច់ក្នុងការរៀបចំសិក្ខាសាលាសម្រាប់តំណាងអង្គការសង្គមស៊ីវិលពាក់ព័ន្ធ ដែលអាចផ្ដល់ឱកាសដល់ពួកគេសិក្សាពីគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ ឱ្យបានស៊ីជម្រុង​ ជាពិសេសទាក់ទងនឹងយុទ្ធសាស្ដ្រ និងសកម្មភាពអាទិភាពចម្បងៗ និងស្វែងរកនូវឱកាសដើម្បីឱ្យពួកគេចូលរួមនៅក្នុងដំណើរការនេះប្រកបដោយអត្ថន័យ ដែលអាចមានដូចជាការកសាងហេដ្ឋារចនាសម្ព័ន្ធឌីជីថល និងទិន្នន័យ ពង្រឹងជំនាញឌីជីថលដល់មន្ត្រីរដ្ឋាភិបាល និងផ្ដល់ជំនាញបច្ចេកទេសផ្សេងៗ។ អង្គការគណៈកម្មាធិការសហប្រតិបត្តិការដើម្បីកម្ពុជា (គ.ស.ក) នឹងធ្វើការសហការជាមួយអង្គការទិន្នន័យអំពីការអភិវឌ្ឍ (អូឌីស៊ី) ក្នុងការរៀបចំសិក្ខាសាលាស្ដីពីគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ ក្រោមប្រធានបទ “បង្កើនការចូលរួមរបស់អង្គការសង្គមស៊ីវិល”​ នៅថ្ងៃទី០៣ ខែកក្កដា ឆ្នាំ២០២៥ សណ្ឋាគារកាំបូឌីយ៉ាណា នៅរាជធានីភ្នំពេញ។ 
២. គោលបំណង
សិក្ខាសាលាស្ដីពី សិក្ខាសាលាស្ដីពីគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ ក្រោមប្រធានបទ “បង្កើនការចូលរួមរបស់អង្គការសង្គមស៊ីវិល” ​ មានគោលបំណងសំខាន់ៗចំនួន៤ ដូចខាងក្រោម៖ 
· លើកកម្ពស់ការយល់ដឹងពីគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ នៅក្នុងចំណោមសមាជិករបស់អង្គការសង្គមស៊ីវិលនៅក្នុងប្រទេសកម្ពុជា។
· ស្វែងយល់ពីការប្រឈមនៃបរិវត្តកម្មឌីជីថលនៅក្នុងការងាររបស់អង្គការសង្គមស៊ីវិលនៅថ្នាក់ជាតិ និងថ្នាក់ក្រោមជាតិ។
· ពិនិត្យ និងសិក្សារួមគ្នាពីលទ្ធភាពរបស់អង្គការសង្គមស៊ីវិលក្នុងការចូលរួមការអនុវត្តគោល​នយោបាយរដ្ឋាភិបាលឌីជីថលកម្ពុជា ២០២២-២០៣៥។
· ពិភាក្សាពីបញ្ហាប្រឈម ឬកត្តាដែលអាចរារាំងដល់ការចូលរួមរបស់អង្គការសង្គមស៊ីវិល ព្រមទាំងដំណោះស្រាយចម្បងៗសម្រាប់យកទៅអនុវត្តដើម្បីធានាឱ្យបាននូវប្រសិទ្ធភាពខ្ពស់។
៣. លទ្ធផលរំពឹងទុក
· អ្នកចូលរួមនឹងមានការយល់ដឹងប្រសើរជាងមុនទៅលើគោលនយោបាយរដ្ឋាភិបាលឌីជីថលកម្ពុជា ២០២២-២០៣៥ និងការប្រឈមរបស់វិស័យសង្គមស៊ីវិល។
· ការពិភាក្សារួមគ្នាពីឱកាស និងបញ្ហាប្រឈមនៃការចូលរួមរបស់អង្គការសង្គមស៊ីវិលនឹងត្រូវបានសម្របសម្រួល និងរៀបចំឡើង។ 
· អនុសាសន៍សម្រាប់អង្គការ គ.ស.ក និងសមាជិកយកទៅពង្រឹងការចូលរួមរបស់អង្គការសង្គមស៊ីវិលនៅក្នុងការកសាងរដ្ឋាភិបាលឌីជីថលនៅកម្ពុជានឹងត្រូវបានព្រាង និងព្រមព្រៀងរួមគ្នា។
៤. អ្នកចូលរួម
· អ្នកចូលរួមប្រមាណជា ១៥០-១៧០នាក់ នឹងចូលរួមនៅក្នុងសិក្ខាសាលារយៈពេលមួយថ្ងៃនៅរាជធានីភ្នំពេញ។ គណៈកម្មការរៀបចំសិក្ខាសាលា នឹងធ្វើការជ្រើសរើសអ្នកចូលរួមទាំងអស់នេះមកពីអង្គការសង្គមស៊ីវិលដែលជាសមាជិករបស់អង្គការ គ.ស.ក នៅថ្នាក់ជាតិ និងថ្នាក់ក្រោមជាតិ។ 
៥. របៀបវារៈ 
	ពេលវេលា
	សកម្មភាព
	អ្នសម្របសម្រួល/វាគ្មិនកិត្តិយស

	៨:៣០– ៩:០០
(៣០ នាទី)
	ការចុះឈ្មោះ និងកាហ្វេស្វាគមន៍
	ក្រុមការងាអង្គការ
គ.ស.ក

	៩:០០ – ៩:១០
(១០ នាទី)
	សុន្ទរកថាស្វាគមន៍
	លោកស្រី ស៊ិន ពុទ្ធារី 
នាយិកាប្រតិបត្តិអង្គការ
គ.ស.ក

	៩:១០– ៩:២៥
(១៥ នាទី)
	សុន្ទរកថាបើកកម្មវិធី 
	ឯកឧត្តម ជា សេរីវឌ្ឍ អគ្គលេខាធិការ នៃអគ្គលេធិការដ្ឋានគណៈកម្មាធិការរដ្ឋាភិបាលឌីជីថល

	៩:២៥–១០:៣០
(៦៥​ នាទី)
	បទបង្ហាញ៖ ទិដ្ឋភាពទូទៅនៃគោលនយោបាយឌីជីថលកម្ពុជា ២០២២-២០៣៥ 
· គោលបំណង គោលដៅយុទ្ធសាស្ដ្រ និងសកម្មភាពអាទិភាព
· វិធានការគោលនយោបាយដែលកំពុងអនុវត្ត
· មធ្យោបាយ ឬសកម្មភាពដែលអង្គការសង្គមស៊ីវិលអាចរួមចំណែកទៅក្នុងការអនុវត្តគោលនយោបាយ
វគ្គសំណួរ និងចម្លើយជាមួយអ្នកចូលរួម (ចំនួន ២០នាទី)​ 
វាគ្មិនកិត្តិយស៖ ឯកឧត្តម ថោង សុពីមករា អគ្គលេខាធិការរងនៃអគ្គលេខាធិការដ្ឋានគណៈកម្មាធិការរដ្ឋាភិបាលឌីជីថល
	សម្របសម្រួលដោយ លោកស្រី លុយ ធារី ប្រធានកម្មវិធីនៃអង្គការ គ.ស.ក 

	១០:៣០–១០:៤៥(១៥ នាទី)
	សម្រាកពិសាអាហារសម្រន់
	

	១០:៤៥–១២:០០
(៧៥ នាទី)
	កិច្ចពិភាក្សា៖ តើបរិវត្តកម្មឌីជីថលមានន័យយ៉ាងណាចំពោះអង្គការសង្គមស៊ីវិល? 

វាគ្មិនកិត្តិយស៖  
· ឯកឧត្តម ថោង សុពីមករា អគ្គលេខាធិការរង នៃអគ្គលេខាធិការដ្ឋានគណៈកម្មាធិការរដ្ឋាភិបាលឌីជីថល
· តំណាងមកពីបណ្ឌិត្យសភាបច្ចេកវិទ្យាឌីជីថលកម្ពុជា (CADT) - TBC
· លោក ធី ទ្រី នាយកប្រតិបត្តិអង្គការទិន្នន័យអំពីការអភិវឌ្ឍ (អូឌីស៊ី) 
· តំណាងមកពីដៃគូអភិវឌ្ឍន៍ (TBC) 
	លោក ភាព ប៊ុនឡេង មន្ត្រីកម្មវិធីនៃអង្គការ UNESCO Cambodia (TBC) 

	១២:០០–១:៣០
(៩០ នាទី)
	សម្រាកពិសាអាហារពេលថ្ងៃ
	

	១:៣០ – ២:៤៥
(៧៥ នាទី)
	កិច្ចការក្រុម៖ ពិភាក្សាទៅលើឱកាស និងបញ្ហាប្រឈមរបស់អង្គការសង្គមស៊ីវិលនៅក្នុងការអនុវត្តគោលនយោបាយរដ្ឋាភិបាលឌីជីថល
	អង្គការអូឌីស៊ី

	២:៤៥ – ៣:៣០
(៤៥ នាទី)
	ការធ្វើបទបង្ហាញពីលទ្ធផលនៃកិច្ចការក្រុម និងកិច្ចពិភាក្សាពេញអង្គ
	អ្នកចូលរួមទាំងអស់

	៣:៣០ – ៤:១៥
(៤៥ នាទី)
	សហការរៀបចំអនុសាសន៍សម្រាប់ពង្រឹងការចូលរួមរបស់អង្គការសង្គមស៊ីវិលនៅក្នុងដំណើរការនៃការកសាងរដ្ឋាភិបាលឌីជីថលនៅកម្ពុជា
	អង្គការ គ.ស.ក​/អង្គការ
អូឌីស៊ី

	៤:១៥ – ៤:៣០
(១៥​ នាទី)
	សុន្ទកថាបិទកម្មវិធី និងជំហានបន្ទាប់
	អង្គការ គ.ស.ក/អង្គការ
អូឌីស៊ី


សម្គាល់៖ គណៈកម្មការរៀបចំកម្មវិធីសុំរក្សាសិទ្ធិក្នុងការកែប្រែរបៀបវារៈនេះក្នុងករណីចាំបាច់។ 
៦. អំពីស្ថាប័នរៀបចំកម្មវិធី
1. អង្គការគណៈកម្មាធិការសហប្រតិបត្តិការដើម្បីកម្ពុជា (គ.ស.ក)
អង្គការគណៈកម្មាធិការសហប្រតិបត្តិការដើម្បីកម្ពុជា (គ.ស.ក) គឺជាអង្គការសមាជិកភាពឈានមុខសម្រាប់អង្គការមិនមែនរដ្ឋាភិបាលក្នុងស្រុក និងបរទេសនៅក្នុងប្រទេសកម្ពុជា។ អង្គការ គ.ស.ក. មានសមាជិក២០០ អង្គការ ដែលធ្វើការងារអភិវឌ្ឍលើវិស័យផ្សេងៗ។ គ.ស.ក បានដើរតួនាទីជាពិសេសក្នុងនាមជាអ្នកសម្របសម្រួល អ្នកឃ្លាំមើល និងអ្នកតស៊ូមតិ ដើម្បីបរិយាកាសអំណោយផល និងមជ្ឈមណ្ឌលធនធានប្រកបដោយនិរន្តរភាពសម្រាប់អង្គការសង្គមស៊ីវិលនៅថ្នាក់ជាតិ និងថ្នាក់ក្រោមជាតិ។ 
2. អង្គការទិន្នន័យអំពីការអភិវឌ្ឍ (អូឌីស៊ី) 
អង្គការ​ទិន្នន័យ​អំពី​ការអភិវឌ្ឍ​ ហៅ​កាត់​ថា​អូ​ឌី​ស៊ី គឺជា​គេហទំព័រ​បែប ​”ទិន្នន័យ​បើកទូលាយ​”។ គេហទំព័រ​ប្រភេទ​នេះ ជា​គេហទំព័រ​ដំបូង​គេ​បង្អស់​នៅ​តំបន់​អាស៊ីអាគ្នេយ៍​។ ចលនា​ “​ទិន្នន័យ​បើកទូលាយ​” គឺ​ផ្អែក​លើ​ការ​សន្មត់​ដ៏​សាមញ្ញ​មួយ​គឺថា ទិន្នន័យ​ទាំងឡាយណា​ដែល​ត្រូវ​បាន​​ប្រមូល​ផ្តុំ​សម្រាប់​ផលប្រយោជន៍​សាធារណៈគួរតែ​ដាក់ឱ្យប្រើប្រាស់​​បាន​​ជា​សាធារណៈ ពោល​គឺ​​ដោយ​​គ្មាន​ការ​ដាក់កំហិត​ឡើយ​។ “ព័ត៌មាន”​ ឬ​ “​ទិន្នន័យ”​ ​ទាក់ទង​​នឹង​​វិស័យ​សាធារណៈ​គួរ​ផ្តល់ឱ្យដោយ​​សេរីដ​ល់គ្រប់ៗ​គ្នាដើម្បី​ប្រើ​ និង​ធ្វើ​ការផ្សព្វផ្សាយ​ជា​សាធារណៈ​តាម​បំណងប្រាថ្នា​របស់​គេ​។ អូ​ឌី​ស៊ី​មិន​ធ្វើការលើកស្ទួយ ​ឬ​ផ្សព្វផ្សាយ​ទស្សនៈ របៀប​វារៈ ឬ​ការ​លំអៀង​ណាមួយក្រៅ​ពី​ការផ្តល់​ព័ត៌មាន​ជា​សត្យានុម័ត​អំពី​ប្រទេស​កម្ពុជា ​និង​ការអភិវឌ្ឍ​របស់​ប្រទេស​នោះ​ឡើយ​។

